
 Sahabat1sahabat Rasulullah Salallahu Alaihi Wasalam yang telah menerima pimpinan baginda semasa hidupnya, dan yang telah

bersama1sama menderita, membela Islam dan berjuang menegakkan agama Allah amatlah elok diketahui riwayat hidup mereka

untuk dijadikan panduan. Merekalah guru1guru Islam yang ulung, yang telah terdidik di dalam suasana yang penuh dengan

wahyu dan pimpinan Tuhan. Merekalah yang telah menyebarkan Islam ke segenap pelusuk dunia dengan gagah perkasa!

Dan merekalah juga yang telah menegakkan panji1panjinya berkebaran sepanjang masa!!

Abdullah Ibn Abbas

Sahabat-sahabat Nabi yang Terbilang

 Kemasyhuran sahabat1sahabat Nabi yang berempat1 Abu Bakar, Umar

Uthman dan Ali1 rasanya telah diketahui ramai, sementelah pula

tiap1tiap seorang telah disusun riwayat hidup yang khas.

Dua di antaranya telah pun tersiar: “Abu Bakar As1Siddiq”

dua penggal dan “Baginda Ali Harimau Allah” dua penggal

(cetak kedua). Manakala riwayat hidup Saidina “Umar Ibnu

Al1Khatab” sedang disusun dan riwayat Saidina “Uthman Ibnu

Affan” telahpun disusun dan sekarang sedang dicetak.

 Selain daripada sahabat1sahabat Nabi yang berempat tersebut maka

ada enam sahabat lagi yang mempunyai kedudukan istimewa

sehingga nama1nama mereka sentiasa kedengaran diucapkan oleh

khatib1khatib pada tiap1tiap hari Jumaat, kerana mengingati jasa1jasa

mereka yang cemerlang. Mereka itu ialah: Saad bin Abi Waqqas,

Said bin Ziyad, Abdul Rahman bin Auf, Talhah bin Abidillah,

Abu Ubaidah bin Al1Jarrah dan Al1Zubair Al1Awam.

 Keenam1enamnya akan disiarkan riwayat hidup mereka

di halaman ini menurut giliran masing1masing tetapi sebagai langkah

yang pertama penulis pilihkan empat sahabat yang sama, tiap1tiap

seorang mempunyai keistimewaannya sendiri iaitu: Abdullah

Ibnu Abbas, Abdullah Ibnu Umar, Abdullah Ibnu Mas’ud dan

Abdullah Ibnu Al1Zubair.

 Sejarah telah menceritakan bahawa Saidina Abdullah Ibnu Abbas

telah zahir ke dunia ketika kaum Bani Hasyim terkepung di kampung

yang terkenal sekarang ini dengan nama “Saab Ali” di Mekah, iaitu

ketika Rasulullah (SAW) dan pengikut1pengikutnya sedang menderita dengan

sepahit1pahitnya. Mereka telah dipulaukan oleh kaum Jahiliyah Quraisy

dan telah diputuskan jalan1jalan perhubungan sehingga telah tersekat

daripada menerima makanan dan sehingga mereka terpaksa makan

daun1daun kayu. Sedang mana1mana yang tidak tahan telah dibenarkan

oleh baginda keluar berhijrah ke negeri Habsyi.

 Setelah tiga tahun setengah terkepung maka kaum Bani Hasyim

dengan pertolongan Tuhan telah bebas seperti sedia kala. Tetapi

malangnya Abu Talib ketua mereka yang dikasihi kerana pengorbanannya 

yang cemerlang telah meninggal dunia. Ditunda pula oleh Saidatina Khadijah

dermawan utama  yang telah mencurahkan hartabendanya kerana Islam

dengan meninggalkan duka nestapa kepada baginda dan orang1orang

Islam amnya yang tidak dapat digambarkan oleh pena. Pada ketika

itu tampillah Saidina Al1Abbas (bapa saudara Nabi)

mengantikan kakandanya Abu Talib menjadi ketua Bani Hasyim,

dan dengan kedudukannya itu bererti ia telah menjadi seorang

pembela Nabi yang tidak renggang dari sisinya.

 Kesemua kitab1kitab tawarikh sekata mengatakan bahawa Saidina

Al1Abbas telah menghadiri upacara pristiyaan Kaum Ansar kepada

 Nabi di Mina yang terkenal dengan nama “Persetiaan Al1Aqabah yang besar.”

----------✳-----------✳-----------

Saidina Al1Abbaslah yang membuka majlis itu dengan katanya:

 “Wahai sekalian kaum Hazraj (Ansar) kedudukan

Muhammad dalam kalangan kami, tuan1tuan telah mengetahuinya, kami

telah membelanya dan ia sekarang sedang berada di dalam kawalan

kaumnya dan di tanah airnya sendiri. Tetapi ia nampaknya

bersungguh1sungguh cenderung kepada tuan1tuan kiranya tuan1tuan memandang

diri tuan1tuan setia kepada pelawaan tuan1tuan itu dan sanggup

membelanya maka itu terpulang kepada tuan1tuan, kalau tidak maka

biarkanlah ia di sini.”

 Pristiyaan itu telah sempurna dan dengan itu telah terbukalah

jalan kepada orang1orang Islam berhijrah ke Madinah untuk beramal

dan menyiarkan Islam dengan bebasnya.

 Ketika berlaku kejadian yang beriwayat itu Abdullah Ibnu

Abbas masih kecil. Ayahandanya tetap tinggal di Mekah dan

tidak memeluk Islam melainkan setelah hampir1hampir negeri Mekah

ditawan oleh Nabi dalam tahun hijrah yang kedelapan. Tidak

berapa antaranya daripada kejatuhan Mekah berpindahlah

Abdullah ke Madinah bersama1sama ayahandanya dan besarlah ia di sana

lalu menampung ilmu daripada Rasulullah (SAW) dan sahabat1sahabatnya

yang tertua. Disebabkan rajing dan tulusnya menuntut ilmu maka

Rasulullah telah mendoakannya dengan sabdanya:

 “Allahumma faqqihhu fi alCdin wa ‘allimhu ta’wil”.

 “Hai Tuhanku kurniakanlah dia pengetahuan yang luas

di dalam agama dan ajarkanlah dia ilmu tafsir”.

 Sesungguhnya doa baginda telah makbul kerana Abdullah

Ibnu Abbas akhirnya telah menjadi jaguh ilmu pengetahuan

yang terkemuka dan mendapat gelaran:

 “AlCBahri” (Lautan ilmu).

 “Tarjiman AlCQuran” (juru bahasa1 pentafsir Al1Quran)

 “Habar AlCUmmat” (pendeta umat Muhammad) dan lain1lain lagi.

 Kelebihan ilmunya itu telah diakui oleh sahabat1sahabat 

besar Nabi sehinggakan Saidina Umar kerap kali bertanyakan

sesuatu masalah kepadanya.

sedang Saidina Ali pula menggelarkan Ibnu Abbas dengan

gelaran “Al1Nghiwas” (penyelam mutiara ilmu pengetahuan).

 Seorang telah bertanya kepada “Abdullah Ibnu Umar” dari hal 

huraian satu ayat Quran. Bagi menjawabnya Ibnu Umar

berkata: “Pergilah dapatkan Ibnu Abbas dan bertanyalah kepadanya

kerana ia lebih tahu daripada orang lain yang masih wujud

sekarang ini tentang isi kitab Allah.”

 Abdullah Ibnu Mas’ud pula telah menggambarkan kelebihan

Ibnu Abbas katanya: “Adapun Ibnu Abbas kalaulah ia sebaya

dengan kita semua (golongan tua1tua) nescaya tidaklah akan

ada seorang pun daripada kita yang dapat menyamainya. Memang seelok1elok

pentafsir bagi kitab Allah Al1Quran ialah Ibnu Abbas!”

 Tatkala  Ziyad bin Thabit (juru tulis Nabi dan penghafaz

lagi qari Al1Quran yang terbilang) meninggal dunia maka Abu Hurairah

berkata: “Matilah pendeta umat ini, mudah1mudahan Tuhan

akan menjadikan Ibnu Abbas khalifahnya.”

 Sikap Ibnu Abbas menghormati Saidina Ziyad bin Thabit

Radhiallahu Anhu telah diriwayatkan oleh Al1Syakbi katanya:

 “Pada suatu hari ketika Ziyad bin Thabit menunggang

untanya maka Ibnu Abbas telah berjalan kaki di sisinya sambil

memegang tali tempat pemijak. Perbuatannya ini telah menyebabkan

Ziyad berkata: “Janganlah tuan melakukan yang demikian wahai

sepupu Rasulullah.” Maka dijawab oleh Ibnu Abbas:

“Dengan cara inilah kami telah diperintahkan supaya melakukannya

terhadap ulama kami.” Mendengarkan itu maka Ziyad

(bersegera turun) lalu mencium tangan Abbas sambil

berkata: “Dengan cara inilah kami telah diperintahkan supaya

melakukannya kepada kaum keluarga Nabi kami.”

 Kesimpulannya telah terhimpunlah kepada Saidina Abdullah Ibnu

Abbas  Radiallahu Anhuma berjenis1jenis ilmu pengetahuan yang tidak

ada kepada orang1orang yang sezaman dengannya, dikecualikan Saidina

Ali Radhiallahu.

 Ibnu Saad di dalam kitab tarikhnya “Al1Tibqat” berkata:

“Bahawa orang1orang pada masa itu telah menjelaskan pandangan

masing1masing terhadap keduanya (Ibnu Abbas dan Ali) dengan

mengatakan: “Sesungguhnya Abdullah Ibnu Abbas lebih luas

pengetahuannya tentang isi Al1Quran, dan Ali lebih luas

pengetahuannya tentang masalah1masalah yang samar1samar maknanya1 Al1Mabhamat.”

Tatkala mengulas perkara ini maka fadhilat Al1Ustaz Al1Sheikh

Sadiq Ibrahim Arjun berkata: “Dipercayai

adanya yang demikian ini ialah disebabkan Saidina Ali

telah bertumpu kepada urusan siasah daripada mentafsirkan

Quran, sedang Ibnu Abbas telah bertumpu bulat1bulat kepada isi

kitab Allah itu, tetapi walau bagaimanapun, Ibnu Abbas ialah

murid Saidina Ali yang telah menampung ilmu yang banyak daripadanya”

 Sebenarnya Ibnu Abbas sendiri telah menjelaskan soal ini

tatkala menjawab orang1orang yang telah bertanya kepadanya: “Setakat

mana ilmu tuan berbanding ilmu sepupu tuan?” yakni

Saidina Ali.

 Kepada mereka Ibnu Abbas berkata: “Nisbahnya ialah seperti

setitik air hujan berbanding dengan sebuah lautan!”

 Ata’ bin Rabah pula berkata: “Tidak pernah saya

melihat sepanjang umur saya suatu  majlis ilmu yang lebih mulia

daripada majlis Ibnu Abbas, di dalamnya terhambur serba serbi

ilmu pengetahuan, dan suasana yang meliputinya penuh dengan

kehormatan. Alim ulama ahli hukum1hukum agama ada di sisinya,

penghafaz1penghafaz dan qari1qari Quran ada di sisinya. Kesemuanya ini diketuai

dan dipimpin olehnya.”

 Masruq pula berkata: “Apabila  saya terpandang Ibnu

Abbas maka tiba1tiba saya akan tertarik dan berkata di dalam

hati: Ianya secantik1cantik orang ramai, dan apabila ia

berkata1kata saya tertarik berkata: ianya sepetah1petah

orang ramai, dan apabila ia bercerita, saya tertaril

berkata: ianya sebijak1bijak orang ramai.”

 Pada suatu hari Ibnu Abbas telah membaca “surah An1Nur”

lalu ditafsirkan maksudnya satu persatu. Tiba1tiba salah

seorang daripada orang1orang yang hadir kedengaran berkata:

 “Kiranya orang1orang “Delm” (suatu bangsa di sebelah negeri

Parsi) mendengar segala huraiannya ini nescaya sekaliannya akan

memeluk Islam!”

 Hasan bin Thabit (ahli syiar Rasulullah yang terbilang)

telah menceritakan tentang bagaimana petahnya dan bijaknya Ibnu

Abbas menindas hujah lawannya:

 “Kami yang terdiri daripada beberapa orang sahabat

(Nabi) termasuk Ibnu Abbas telah bermohon suatu perkara

kepada Saidina Uthman yang agak payah dan sukar. Uthman pun

berdalih sedang beberapa orang daripada kumpulan kami telah

mengulang permohonan berkali1kali tetapi Uthman tetap menolak.

Mereka pun meninggalkan majlis itu melainkan Ibnu Abbas

yang telah tinggal bertikam lidah dan menindas tiap1tiap hujah

dan dalihan yang dikeluarkan oleh Saidina Uthman sehingga

ia (Uthman) mahu tidak mahu1 hajat yang besar itu

telah ditunaikan olehnya. Kami berdua pun keluar

dari rumahnya lalu singgah mendapatkan rakan1rakan kami

yang telah hampa dan balik terlebih dahulu daripada kami.

Saya pun berkata kepada mereka: Nampaknya Abdullah ialah

orangnya yang lebih utama mendapatnya daripada awak semua. “Itu

memang pada tempatnya.” Jawab mereka. Dengan hati yang

girang saya pun memujinya dengan dua rangkap syair:

 Kafa wa shafiy ma fi alCsudur wa lam yada’, 

  ladhi arbatu fi alCqawl jaddan wa la hazalan, 

 samut ila alC‘ulya bi ghayri shabihatin, 

  fanalat dharaha la dunya wa la ‘ula

 Ertinya: “Ianya memuaskan dan menyelesaikan segala kemusykilan

yang terkandung di dalam dada dengan tidak meninggalkan sesuatu

pun bagi orang1orang yang berhajat kepada penerangan, baik yang

mengenai, kata1kata yang bersungguh1sungguh atau pun yang berseloroh1

bersenda.

 “Engkau1wahai Ibnu Abbas1 telah meningkat kepada

ketinggian dengan kebolehan yang tidak mengandungi sesuatu

syubahat yang mencederakannya dan engkau telah menduduki

kemuncak yang setinggi1tingginya.”

 Selain daripada itu ia terkenal seseorang yang suka

memaafkan kesalahan orang lain.

 Kepada seorang yang telah mengajinya Ibnu Abbas berkata:

“Awak mengaji saya dengan tidak ada jalan yang sepatutnya,

pada hal saya ada mempunyai tiga sifat yang baik:

 Pertama1 saya kerap kali mendengar berita keadilan

salah seorang daripada hakim1hakim Islam dan dengan itu saya

tertarik menghormati dan mengasihinya. Pada hal barangkali

saya tidak pernah menyusahkannya dan tidak pernah perkara 

saya dibicara olehnya.

 Kedua1kerap kali saya mendengar salah sebuah negeri

OrangCorang Islam di New York sedang berdoa dengan khusyuk setelah selesai sembahyang Hari Raya

daripada negeri1negeri Islam didatangi hujan (yang membawa seribu

satu macam rahmat nisbah kepada negeri1negeri yang terkenal kering

kontang itu1P.) Saya pun menumpang bersuka cita,

sedang saya tidak mempunyai binatang1binatang ternakan yang dilepaskan

meragut rumput di sana.

 Ketiga – kerap kali saya dikurniakan Tuhan faham

yang luas terhadap salah satu daripada ayat1ayat kitab Allah,

maka pada ketika itu bercita1citalah saya kiranya semua orang

Islam mengetahui dari hal ayat itu sebagaimana yang saya

mengetahuinya.”

 Sekianlah sedikit sebanyak daripada riwayat hidup Saidina

Abdullah Ibnu Abbas yang telah berjasa! Yang akan berkekalan

namanya, harum semerbak sepanjang masa! – Ain. Ba.


